
	Ձեր 08.10.2024թ. N ԳՍ/23.1/32399-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու, որոշ ճանապարհահատվածների կառուցապատման առանձնահատկություններ սահմանելու և գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է ՀՀ 2024թ. պետական բյուջեում կատարել 3,528.9 մլն դրամի վերաբաշխում (2,794.3 մլն դրամը՝ 1004 ծրագրի «31009. Օրվա կարգավորման ջրավազանների կառուցում և վերակառուցում» և «31013. Փոքր և միջին ջրամբարների կառուցում» միջոցառումների գծով նախատեսված գումարներից, իսկ 734.6 մլն դրամը 1049 ծրագրի ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումների գծով նախատեսված գումարներից) և այն ուղղել ճանապարհների և տրանսպորտային օբյեկտների կառուցման ու հիմնանորոգման աշխատանքների իրականացմանը։ Այս կապակցությամբ առկա են ստորև ներկայացված դիտարկումները.
1.	Նախագծի 2-րդ կետով սահմանվում է, որ ՀՀ Տավուշի մարզում իրականացված սահմանազատման արդյունքում՝ պետական անվտանգության ապահովման նպատակով հրատապ կարգով 2024թ. մայիսի 20-ից մեկնարկած Տ-10-30, /Մ-16/ - Աճարկուտ - Կիրանց պատմական հուշարձան ավտոճանապարհի 3.5 կմ երկարությամբ հատվածի վերակառուցման և Կիրանց գյուղի հատվածում Հ-58 հանրապետական նշանակության ավտոմոբիլային ճանապարհի շրջանցիկ հատվածի կառուցման նախագծանախահաշվային փաստաթղթերը ենթակա չեն շրջակա միջավայրի վրա ազդեցության պետական փորձաքննության և քաղաքաշինական պետական համալիր փորձաքննության։ Այս կապակցությամբ նշվածի մասով կարևորում ենք ՀՀ շրջակա միջավայրի նախարարության և ՀՀ քաղաքաշինության կոմիտեի կարծիքները։
Միաժամանակ Նախագծի 3-րդ կետի 2-րդ ենթակետում առաջարկվող փոփոխության մասով (սույն որոշման 2-րդ կետում նշված ճանապարհահատվածների շինարարական աշխատանքների իրականացման, տեխնիկական և հեղինակային հսկողության ծառայությունների մատուցման կնքվելիք պայմանագրերում նախատեսել դրույթ՝ կնքվելիք պայմանագրերի պայմանները 2024 թվականի մայիսի 20-ից կողմերի միջև ծագած հարաբերությունների վրա տարածելու մասին` չկիրառելով Կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 33-րդ կետի 19-րդ ենթակետի «ա» պարբերությունով  նախատեսված՝ հաստատված նախագծանախահաշվային փաստաթղթերին համապատասխան աշխատանքների կատարման ու ծառայությունների մատուցման պահանջը) կարևորում ենք ոլորտը կարգավորող մարմնի՝ ՀՀ քաղաքաշինության կոմիտեի դիրքորոշումը, 

իսկ Նախագծի 3-րդ կետի 1-ին ենթակետում առաջարկում ենք նշել առաջարկվող փոփոխությունների բովանդակությունը։
	


















 


Նախագիծը ներկայացված է ՀՀ շրջակա միջավայրի նախարարության և ՀՀ քաղաքաշինության կոմիտեի կարծիքի:












Նախագիծը ներկայացված է ՀՀ շրջակա միջավայրի նախարարության և ՀՀ քաղաքաշինության կոմիտեի կարծիքի:










Ընդունվել է, նախագծի 3-րդ կետի 1-ին ենթակետը խմբագրվել է:

	2.	Նախագծի ընդունումը հիմնավորող փաստաթղթի համաձայն՝ Տ-8-93, Լծեն-Տաթև ավտոճանապարհի 19.889 կմ հատվածի վերակառուցման նախագծով նախատեսված աշխատանքներն ավարտվելուց հետո ավարտված շինարարական օբյեկտը դեռևս շահագործման չի ընդունվել, և Նախագծային կազմակերպությանը հանձնարարվել էր կատարել լրացուցիչ ուսումնասիրություններ և ներկայացնել մասնագիտական առաջարկներ ու հավելյալ նախագծային լուծումներ։ Կազմակերպությունը ներկայացրել է նոր նախագծային լուծումներով նախագծանախահաշվային փաստաթղթեր, որը և ստացել է փորձաքննության դրական եզրակացություն։ Նախագծով նախատեսվում է հատկացնել ֆինանսական միջոցներ:
Այս կապակցությամբ հայտնում ենք, որ ՀՀ կառավարության 04.05.2017թ. N 526-Ն որոշման N 1 հավել¬վածի 33-րդ կետի 11-րդ ենթակետի ա պարբերության համաձայն՝ գնման պայմանագրով նախատեսվում է, որ շինարարական աշխատանքների կատարման ընթացքում նախագծային շեղումներ առաջանալու դեպքում նախագծողը պատվիրատուին վճարում է տուգանք` յուրաքանչյուր արձանագրված շեղման հետևանքով առաջացած կորստի չափով: Ընդ որում` շեղում է համարվում աշխատանքների կատարման ընթացքում սկզբնական նախագծի տասը տոկոսը գերազանցող լրացուցիչ ծավալի աշխատանքների ի հայտ գալը, իսկ տուգանքի չափը հավասար է լրացուցիչ ծավալի աշխատանքների արժեքի քսանհինգ տոկոսին:
Ելնելով վերոգրյալից՝ անհրաժեշտ ենք համարում Նախագծի ընդունումը հիմնավորող փաստաթղթում բացահայտել հիշյալ նորմի պահանջի կիրառման կամ չկիրառման հիմնավորումները:
	      Ընդունվել է: 
      Հիմնավորման մեջ տրվել են համապատասխան պարզաբանումներ: 


	3.	Գնումների պաշտոնական տեղեկագրում առկա տեղեկատվության համաձայն՝ ՏԿԵՆ-ԲՄԱՇՁԲ-2024/9Շ ծածկագրով ընթացակարգի արդյունքները գտնվում են բողոքարկման փուլում: Սակայն դատական ակտ՝ բողոքը բավարարված կամ մերժված լինելու վերաբերյալ, ՀՀ ֆինանսների նախարարությունը չի ստացել: Հետևաբար առաջարկում ենք Նախագծում նշված՝ /Մ-17/-Նռնաձոր-/Հ-49/ ավտոճանապարհի կառուցման աշխատանքների համար ֆինանսական միջոցների հատկացմանն անդրադառնալ բողոքի վերաբերյալ դատական ակտ կայացվելուց հետո կամ Նախագծի ընդունումը հիմնավորող փաստաթղթում բացահայտել բողոքարկման ընթացակարգի արդյունքների վերաբերյալ տեղեկատվությունը, նկատի ունենալով, որ եթե բողոքը մերժվել է և դատական ակտը մտել է ուժի մեջ, ապա ֆինանսական հատկացումներ կատարելու վերաբերյալ առաջարկություններ չունենք:
	     Տեղեկացնում ենք, որ Երևան քաղաքի առաջին ատյանի ընդհանուր իրավասության քաղաքացիական դատարանի 04.07.2024թ. վճռի համաձայն մերժվել է «Ստարկ Գրուպ» ՍՊ ընկերության հայցն ընդդեմ ՀՀ տարածքային կառավարման և ենթակառուցվածքների նախարարության։     Վճիռն օրինական ուժի մեջ է մտել հրապարակման պահից՝ 04․07․2024թ.:

	4.	Նախագծի հավելված 7-ում՝
- 1004 ծրագրի 31009 միջոցառման շրջանակներում նվազեցվող 45611300-1 ԳՄԱ կոդով տողում առկա չէ բավարար չափով մնացորդ՝ առաջարկվող նվազեցումը կատարելու համար.
- նվազեցվող տողերում  «Միավորի գինը» սյունակն անհրաժեշտ է լրացնել դրական նշանով, իսկ «Քանակը» սյունակը՝ բացասական նշանով:
	Ընդունվել է, կատարվել  են համապատասխան փոփոխությունները։



	5.	Նախագծով ներկայացված 1004 ծրագրի 31009 և  31013 միջոցառումների գծով նվազեցումները հնարավոր չէ կատարել, վերջիններիս գծով պայմանագրային պարտավորություններով ծանրաբեռնվածության և  համապատասխան կարգադրիչի կողմից գնումների անվանացանկում  պակասեցումները չկատարելու պատճառով։
Միաժամանակ հայտնում ենք, որ 1049 ծրագրի 21002 միջոցառման գծով ՀՀ կառավարության մասով առաջարկվող նվազեցումը հնարավոր չէ կատարել՝ տարեկան  ճշտված պլանի  մնացորդում առկա միջոցները բավարար չլինելու պատճառով։
	Ընդունվել է, կատարվել  են համապատասխան նվազեցումները։




Ընդունվել է, նախագիծը խմբագրվել է:



	6.	Նախագծով առաջարկվում է Տ-8-93, Լծեն-Տաթև ավտոճանապարհի վերակառուցման (քարաթափման կանխարգելիչ միջոցառումներ) աշխատանքների իրականացման համար հատկացնել 287.3 մլն դրամ, մինչդեռ համաձայն Նախագծին կից ներկայացված փորձագիտական դրական եզրակացություն ունեցող նախագծա-նախահաշվային փաստաթղթերի նախահաշվային արժեքը կազմում է 286.8 մլն դրամ։
	     Ընդունվել է, նախագիծը խմբագրվել է:

	7.	Առաջարկում ենք Նախագծի N 2 հավելվածում ներկայացված 1004 ծրագրի 31013 միջոցառման գծով նվազեցվող գումարի հոդվածը ճշտել՝ այն նախատեսելով «Շենքերի և շինությունների շինարարություն» հոդվածով:
	Ընդունվել է, նախագիծը խմբագրվել է:



	2. ՀՀ արդարադատության նախարարություն

	10.10.2024թ. 
№ /27.0.01/40613-2024

	1. ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու, որոշ ճանապարհահատվածների կառուցապատման առանձնահատկություններ սահմանելու և գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծում (այսուհետ՝ Նախագիծ) առկա «ՀՀ» հապավումներն անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ և 3-րդ մասերի կարգավորումները:
1. Նախագծի 3-րդ կետից հետո առկա է կրկնվող 3-րդ կետ, ուստի կետերի համարակալումն անհրաժեշտ է շտկել:
1. Նախագծի 3-րդ կետում անհրաժեշտ է ապահովել «Նորմատիվ իրավական ակտերի մասին» օրենքի 21-րդ հոդվածի 5-րդ մասի պահանջները, այն է՝ նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով:

	Ընդունվել է, կատարվել  են համապատասխան փոփոխությունները։



	3. ՀՀ շրջակա միջավայրի նախարարություն

	09.10.2024թ. 
№ 01/9-1/21439-2024


	      Ի պատասխան Ձեր 2024 թվականի հոկտեմբերի 8-ի N ԳՍ/23.1/32399 գրության՝ ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու, որոշ ճանապարհահատվածների կառուցապատման առանձնահատկություններ սահմանելու  և գնման պայմանագրերում փոփոխություններ կատարելու թույլտվություն տալու մասին» Կառավարության որոշման նախագծի 2-րդ կետում առաջարկում եմ «փաստաթղթերը ենթակա չեն շրջակա միջավայրի վրա ազդեցության պետական փորձաքննության» բառերը փոխարինել «փաստաթղթերը ենթակա չեն շրջակա միջավայրի վրա ազդեցության գնահատման և փորձաքննության» բառերով։

	      Ընդունվել է, կատարվել   է համապատասխան փոփոխությունը։

	4. ՀՀ քաղաքաշինության կոմիտե

	09.10.2024թ. 
№ 01/16.1/15644-2024

	««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու, որոշ ճանապարհահատվածների կառուցապատման առանձնահատկություններ սահմանելու և գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:

	Ընդունվել է ի գիտություն։



